Kalaallit Nunaanni sullivinni avatangiisini asbesti pillugu nalunaarut

Kalaallit Nunaanni sullivinni avatangiisit pillugit inatsimmi § 11 a, imm. 4, § 13, imm. 3, § 15,
imm. 2, § 17 a, imm. 1, § 29, imm. 1, § 33, nr. 1, 2, 3 aamma 7, § 35, imm. 1 aamma 3, § 37, § 39,
imm. 1, 2 aamma 4, § 45 b, § 49, imm. 1 aamma 2 kiisalu § 67 naapertorlugit, tak. inatsimmik
nalunaarut nr. 1048, 26. oktober 2005-imeersoq, inatsisit nr. 461, 15. maj 2017-imeersoq kiisalu
natsisit nr. 724, 13. juni 2023-imeersoq naapertorlugit allanngortinneqartoq, piginnaatitsissut
naapertorlugu aalajangersarneqarput:

Kapitali 1
Atuuffia

§ 1. Nalunaarut manna atuuppoq asbestimik suliagarnermut kiisalu asbestip pujoralaanik
ulorianartoqarnera pineqartillugu sulinermut allamut.

Imm. 2. Nalunaarut manna sulinermut sunulluunniit sulisitsisumit ingerlanneqartumut atuuppoq,
tak. Kalaallit Nunaanni sullivinni avatangiisit pillugit inatsimmi § 2, imm. 1, sulisitsisumit
ingerlanneqartumut, Kalaallit Nunaanni sullivinni avatangiisit pillugit inatsimmi § 2, imm. 2
naapertorlugu  pineqgartunut  ilaatinneqanngitsumit,  kiisalu  sulinermut  sulisitsisumit
ingerlanneqanngitsumut, tak. Kalaallit Nunaanni sullivinni avatangiisit pillugit inatsimmi § 2, imm.
3.

Imm. 3. Aalajangersakkat uku sulisitsisumut sulinermut ingerlanneqartumut kisimi atuupput, tak.
Kalaallit Nunaanni sullivinni avatangiisit pillugit inatsimmi § 2, imm. 1: § 7, § 9, imm. 3 aamma 4,
§§ 10-12, §§ 21-27, § 33, § 35, § 37, imm. 1, 5 aamma 6, §§ 38-39 kiisalu §§ 41-42.

Kapitali 2
Nassuiaatit

§ 2. Asbestit tassaapput silikatit ukuninnga sananeqaateqartut:

1) Actinolit, CAS-nr. 77536-66-4.

2) Amosit (grunerit), CAS-nr. 12172-73-5.

3) Anthophyllit, CAS-nr. 77536-67-5.

4) Chrysotil, CAS-nr. 12001-29-5 og 132207-32-0.
5) Crocidolit, CAS-nr. 12001-28-4.

6) Tremolit, CAS-nr. 77536-68-6.

§ 3. Asbestimik akullit atortut tassaapput atortut asbestip ipequtaannik sanaajusut imaluunniit
allatigut asbestip ipequtaannik akuneqarsimasut.

§ 4. Asbestimik sulineq tassaavoq

1) asbestimik aamma asbestimik akulinnik atortunillu sulineq, ilanngullugu asbestimik
akulinnik atortunik isaterineq,



2) asbestimik mingutsinneqarsimasunik atortunik piianneq,

3) asbestip pujoralaanik saliineq, aamma

4) ikuallattoqarnerata, anorersuup ajoqusiinerata, nakkartogarnerup il.il. kingorna
asbestimik saliineq.

§ 5. Nalunaarummi matumani isaterineq tassaavoq asbestimik akulinnik atortunik tamakkerlugit
imaluunniit ilaannakortumik piianneq imaluunniit isaterineq. Isaterinermi suliffiup iluani suliffiup
immikkoortortaata salinneqarnera, sullivimmi asbestimik akulinnik eqqagassanik passussineq kiisalu
eqqagassat sullivimmit piiarneqarnissaat sioqqullugu piareersaanerit ilaapput.

Kapitali 3

Inerteqqutit
§. 6. Asbestip ipequtaanik kiisalu atortut (pigisat) akuutissanillu asbestip ipequtaanik akullugit
sananeqarsimasunik tunisassiorneq, eqqussuineq atornerlu inerteqqutaapput. Matumani atuineq
aamma atoqqiinneq ilanngullugit tassani paasineqassapput.
Imm. 2. Atortut imm. 1-imi taaneqartut asbestip ipequtaanik imallit, 1. juni 2010 sioqqullugu
ikkussorneqareersut aamma/imaluunniit atorneqareersut, piginnittup atorunnaarsinnissaasa
imaluunniit atorsinnaajunnaarnissaasa tungaanut akuerisaapput.

Kapitali 4
Suliffiup nalilersorneqarnera aamma sulinerup pilersaarusiorneqarnera

§ 7. Asbestimik suliagarnerit tamaasa kiisalu sulinerit allat, asbestip pujoralaanik
navianaateqarnissamut ulorianartoqarfiusut tamaasa pillugit, suliffiup nalilersorneqarnerani, tak.
Kalaallit Nunaanni sullivimmik nalilersuineq pillugu nalunaarut, sulisut ganoq aamma qanoq
annertutigisumik  pujoralammit  taassumannga  sunnertissinnaanersut  nalilersorneqassaagq.
Nalilersuinermi aammattaaq makku ilanngunneqassapput:

1) Asbestip navianaatai.

2) Sunnertinnermi annertussusaa, suussusia sivisussusia.

3) Sulinerup qanoq ingerlanera.

4) Pinaveersaartitsinermut iliuusissat atuutilersinneqarsimasut imaluunniit
atuutilersinneqartussat sunniutaat.

5) Sapinngisamik suliffiup nakorsaaneqarfiani misissuinernit inerniliussat.

6) Asbestimut killissarititaq.

7) Sapinngisamik nioqqutissiamik pilersuisup isumannaallisaanermut peqqinnissamullu
paasissutissiissutai.

Imm. 2. Isaterineq navianaatinik nalilersuinermut ilanngunneqassaaq, taamaalilluni sulisitsisup
asbestimik akulinnik atortunik isaterineq salliutissinnaassavaa atortunik suli atorneqartunik allatigut
passussinermut sanilliullugu.



§ 8. Sulineq pilersaarusiorneqassaaq, aaqqissuunneqassaaq ingerlanneqassallunilu, sullivimmi
aamma suliffiup avataani inuit asbestip pujoralaanik sunnertinneqannginnissaat imaluunniit
sunnertissinnaannginnissaat sapinngisamik qulakkeerneqarluni.

Imm. 2. Sullivimmi suliassaq ingerlanneqartussami pujoralak ersittoq asbestimik imagqarnersoq
pisariaqartumik paasiniarlugu, sumiiffimmi naapertuunnerusuni pujoralammit misiligummik
tigusiffigineqassapput,  assersuutigalugu  geltape-mik  misiliissutit  atorlugit,  asbestimik
misissueqqissaarnissaq siunertaralugu, tak. § 40.

Imm. 3. Inuit asbestip pujoralaanik sunnertinneqartut imaluunniit sunnertissinnaasut amerlassusaat
sapinngisamik ikinnerpaaffimmiitinneqassapput.

Kapitali 5

Isaterinermi, iluarsartuussinermi aserfallatsaaliuinermilu sioqqutsisumik misissuinissamut
pisussaaffik

§ 9. Isaterineq, iluarsartuussineq imaluunniit aserfallatsaaliuineq aallartinneqartinnagit,
sioqqutsisumik  misissuinikkut  aalajangersarneqarsimassaaq suut asbestimik imaqartutut
naatsorsuutigineqarsinnaanersut. Misissuinermi paasissutissat illuutip piginnittuanit, sulisitsisunit
allanit kiisalu paasissutissiivinnit allanit, ilanngullugit nalunaarsuiffiit attuumassuteqartut,
atorneqgarsinnaapput. Atortumi imaluunniit illumi asbestiartoqarnissaanik annikinnerpaamik
pasitsaassaqartoqarpat, sulineq asbestimik suliagarnertut isigineqassaaq nalunaarummilu matumani
malittarisassat naapertorlugit ingerlanneqassalluni.

Imm. 2. Suut asbestimik imagqartutut naatsorsuutigineqarsinnaanersut aalajangersarniarlugu
pisariaqartillugu, sioqqutsisumik misissuinermut atatillugu atortunit naleqquttunit misiligutinik
asbestimik misissueqqissaarnissaq siunertaralugu tigusisogassaaq, tak. § 40.

Imm. 3. Sioqqutsisumik  misissuinermut  atatillugu  paasissutissat ~ katersorneqartut
ginnuteqartoqarneratigut allanut pissarsiarineqarsinnaassapput, taakku imm. 1 aamma 2-mi
piumasaqaatinik naammassinninnissaat siunertaralugu.

Imm. 4. Sioqqutsisumik  misissuinermit  misiliissutit ~ inerneri  suliffimmi  sulisunut
pissarsiarineqarsinnaassapput.

Kapitali 6
Asbestimik sulinerup nalunaarutigineqarnissaa aamma sulinissamut pilersaarut

§  10. Sulisitsisup ~ asbestimik  sulineq  Sullivinnik ~ Nakkutilliisoqarfimmut  suliaq
aallartinneqannginnerani nalunaarutigissavaa, taamaattorli tak. imm. 2. Nalunaarutiginninneq
sapinngisamik suliaq aallartinneqarnissaa kingusinnerpaamik ullunik pingasunik sioqqullugu
pissaaq.

Imm. 2. Asbestimik sulineq nalunaarutigineqassanngilaq, nalaatsornerinnakkut sakkukitsumillu
sunnertinneq pineqartillugu, sulinerullu nalaani silaannarmi asbestip killissarititaa erseqqissumik
gaangerneqarnissaa naatsorsuutigineqanngippat, aammalu sulineq makkuninnga imaqarpat

1) aserfallatsaaliuinermik  sivikitsumik  ingerlaavartuunngitsumillu  suliassat,  atortunik
seqummakunik atorneqanngitsunik kisimi suliaqarnermik imaqartut,

2) asbestimik akulinnik pitsaasumik matoorineq, imaluunniit



3) silaannaap nakkutigineqarnera kiisalu misiligutinik katersuineq, atortut aalajangersimasut
asbestimik imaqarnersut aalajangersarniarlugu.

Imm. 3. Sulinerup atugassarititaasa allanngorneri pissutigalugit asbestip pujoralaanik annertuumik
ilungersunartumik sunnertinneqgarnissamut navianaat annertusippat, nutaamik
nalunaaruteqartoqassaagq.

Imm. 4. Nalunaarummi paasissutissat suliffimmi sulisunut pissarsiarineqarsinnaassapput.

§ 11. Nalunaarut, tak. § 10, Sullivinnik Nakkutilliisoqarfiup immersugassiaa elektroniskiusoq
imaluunniit pappiaqqatut atorneqartoq atorlugu nassiunneqassaaq, makkulu imarissallugit:

1) Suliffeqarfiup aqqa, najugaqgarfia ogarasuaataatalu normua.

2) Attavigisassap aqqa oqarasuaataatalu normua.

3) Suliffiup najugaqarfia kiisalu pisariagarpat suliffiup immikkoortua, sumiiffiit
aalajangersimasut sulinerup ingerlanneqarfii.

4) Sulinerup aallartiffissatut naatsorsuutigineqartoq siulleq kiisalu naammassiffissatut
naatsorsuutigineqartoq.

5) Inuit suliamik suliagarnissaat naatsorsuutigineqartut amerlassusaat.

6) Inuit nalunaarutip  tunniunneqarnerata  nalaani  suliamik  suliagarnissaat
naatsorsuutigineqartut allattorsimaffiat, ilinniagaqarsimaneq pillugu paasissutissartalik, tak. §
34, kiisalu kingullermik peqqissutsimik misissortissimanerup ullua (pisimappat).

7) Asbestip suussusia kiisalu annertussusai (naluneqanngippata).

8) Sulinerup suussusianik, annertussusianik kiisalu suleriaatsinik teknikkikkullu
ikiorsiissutinik atorneqartussanik, pujoralattoqarnissaa killilersorniarlugu atorneqartussanik
naatsumik nassuiaat.

9) Sullivimmi avatangiisinilu inuit asbestip pujoralaanik sunnertinneqarnissaannik
illersuiniarnermut iliuusissat naatsumik nassuiarneqarnerat, ilanngullugit

a) ganoq  ililluni  asbestip  pujoralaata  allanut  siaruarnissaa
pinngitsoortinneqassanersoq,

b) ganoq ililluni immikkoortuni mattussaasuni
silaannarissarneqartassanersoq,

C) sulisut nammineq illersuutit suut atussaneraat,

d) ganoq ililluni ilaatigut saliinikkut qulakkeernegassanersoq, sulineq
naammassereerpat aammalu suliassat allat aallarteqqinneqannginneranni sullivimmi
asbestip pujoralaanik sunnertinnissamut navianaateqannginnissaa,

e) sulisut minguiarneqarnissaannut atortorissaarutit, aamma

f) asbestimik akulinnik eqgagassanik poortueriaaseq passussinerlu.

§ 12.Isaterineq aallartinneqannginnerani sulisitsisup sulinermut pilersaarut allaganngorlugu
suliarissavaa, ilanngullugu saliinermut tunngasoq.

Imm. 2. Aamma ikuallattoqarnerata kiisalu anorersuarujussuarnerup kingorna saliinissaq
sioqqullugu sulinermut pilersaarusiortoqassaaq.

Imm. 3. Sulinermut pilersaarummi ilanngunneqassaaq, asbestimik akullit atortut, sapinngisamik
naammaginartumik pisinnaatillugu, isaterinermi immikkoortillugit piiarneqassasut, taamaattorli



atortunik ~ piiasogarnissaa  asbestip  pujoralaanik sunnertinnissamut ~ navianaammik
annertunerulersitsissappat taamaattoqassanngilaq.

Imm. 4. Sulinermut pilersaarummi pingaartumik paasissutissat Sullivinnik Nakkutilliisogarfimmut
nalunaarummi ilanngunnegqartussat, tak. § 11, imm. 1, nr. 3, 8 aamma 9, ilanngunneqassapput.

Kapitali 7
Hiuusissat

Suliffiup immikkoortuisa killilersorneqarnerat, nalunaaqutsersorneqarnerat aamma
assiaqusiineq

§ 13. Sumiiffiit asbestimik sulliviusut erseqqissumik killilersugaassapput. Inuit asbestimik
suliagartut imaluunniit tamatuma saniatigut pisariagartumik suliaqartut kisimik sumiiffinnut
taakkununnga isersinnaapput.

Imm. 2. Asbestimik  sulinerup  nalaani  mianersoqqussummik  ima  allagqasumik
allagartalerneqassaaq: "MIANERSORIT! ASBESTIMIK SULIAQARNEQ. Inuit susassaqganngitsut
iseqqusaanngillat.”

Imm. 3. Asbestimik sulinermi annertuumik pujoralaqarfiuppat, pingaartumik isaterinermi, suliffiup
immikkoortua pineqartoq avatangiisimit pujoralammit aniaftiusinnaanngitsumik tupimik imaluunniit
taamaattumut assingusumik assiaquserneqassaaq. Assiaquserneqarsimasumut iserneq silamut
matuatigut pissaaq. Assiaquserneqarsimasoq naqitsinermik appasinnerusumik (undertryk) peqassaaq,
taamaalilluni  pujoralaap  sumiiffinnut  allanut  siaruarnissaa  pinngitsoortinneqassalluni,
aniatinneqartorlu silaannaq pitsaasumik salinneqareerluni silamut aniatinneqassalluni.

Suleriaatsit teknikkikkullu ikiorsiissutit

§ 14. Suleriaatsit teknikkikkullu ikiorsiissutit atorneqassapput pujoralaap pilersarnera
sapinngisamik annerpaamik killilersorniarlugu.

Imm. 2. Asbestip pujoralaa pinngitsoortinneqarsinnaanngippat, sapinngisamik immikkut
aniatitsissut atorlugu pitsaasumik piiarneqassaagq.

Imm. 3. Immikkut aniatitsissut asbestip pujoralaanik naammattumik piiaasinnaanngippat, silaannaq
sapinngisamik ingerlaavartumik isugutserneqartassaaq pujoralaap nakkarnissaa siunertaralugu.

§ 15. Pujoralammut milluaat immikkut aniatitsissutitut imaluunniit saliinermut atorneqartoq
siunertamut naleqquttuusariaqarpoq.

§ 16. Immikkut aniatitsissut nakkutilliissummik atortulersugaassaaq, aniatinneqartup silaannaata
annertussusaa naammaginanngitsumik appariarpat tamanna nalunaarutigineqarsinnaaqqullugu.

§ 17. Teknikkikkut ikiorsiissutit salinneqarnissaat immikkut ingerlanneqassaaq, siunertamut
naleqquttunik atortoqarluni.

§ 18. Asbestimik akulinnut naqitsinilinnik atortunik imermik errortuineq inerteqqutaavoq.

Suliffiup immikkoortuisa salinneqarnerat



§ 19. Asbestimik sulinerup nalaani ingerlaavartumik saliisoqartassaagq.

§ 20. Asbestimik sulineq naammassineqartinnagu naggataatigut sukumiisumik saliisoqartassaaq,
illullu iluini asbestimik sulisoqarnerani aammattaaq sukumiisumik silaannarissartitsisoqassalluni.

Imm. 2. Saliinerup kingorna asbestip pujoralaanik pegarnersoq aalajangersarniarlugu
pisariaqartillugu, suliffiup immikkoortuani qaavinni naleqquttuni pujoralammit misiliissutit, soorlu
geltape-mik misiliissutit, § 40 naapertorlugu asbestimik misissueqqissaarnissamut siunertaralugit
naggataatigut tiguneqassapput imaluunniit sumiiffimmi naleqquttuni silaannarmi asbestip ipequtaasa
annertussusaat § 37, imm. 2-4 naapertorlugit uuttorneqassapput. Silaannarmik taamaattunik
uuttuinerni § 37, imm. 1, 5 aamma 6 kiisalu §§ 38-39 atuutinngillat.

Nammineq illersuutit

§ 21. Nammineq illersuutit naleqquttut, ilanngullugit anersaartuutit, atorneqassapput asbestip
pujoralaanik navianaateqartillugu, suliffiup immikkoortuini assiaquserneqarsimasuni kiisalu suliffiup
immikkoortuini allani.

Imm. 2. Sulisut tamarmik naleqquttumik anersaartuummik tunineqassapput.

§ 22. Nammineq illersuutit, asbestimik suliviusumi atorneqareersut, sumiiffiup taassuma avataanut
atorlugit aninneqassanngillat.

§ 23. Nammineq illersuutit naleqquttumik passunneqassapput, ilanngullugu piiarneqannginneranni
pujoralammik salinneqartassallutik.

Imm. 2. Nammineq illersuutit atorneqareerneranni misissorneqassapput salinneqarlutillu, kingorna
immikkut innersuussutigineqarsimasumi inissinneqassallutik. Saliineq immikkut ingerlanneqassaaq
siunertamut naleqquttunik atortunik atortoqarluni.

Imm. 3. Nammineq illersuutit atisatut atorneqartut atisanit allanit immikkoortillugit
errorneqassapput. Errorsisarfimmut assartorneqartinnagit matoqqasumik poortorneqassapput,
poortukkallu erseqqgissumik nalunaaqutserneqassapput imarisaasa asbestip pujoralagarnerat pillugu.

Imm. 4. Nammineq illersuutit iginneqartillugit matoqqasumik poortorneqassapput, asbestimillu
akulinnik eqqagassatut passunneqassallutik, tak. §§ 30-31.

§ 24. Anersaartuutit atornegarnissaat pisariaqarnerpaamut killilersimanegassaaq.
Unillatsiartogartassaaq, taakku sulinerup suussusia, timikkut tarnikkullu artukkiissutit, kissassutsip
pissusaa imaluunniit assingusut naapertorlugit aalajangersarneqassallutik.

Imm. 2. Inuit ataasiakkaat ulloq suliffiusoq ataatsimut naatsorsorlugu nalunaaquttap akunnerini
arfinilinni sinnerlugit silaannarmik pilersorneqartumik anersaartuummik imaluunniit filtereqartumik
turboqartumillu anersaartuummik suliaqassanngillat.

Imm. 3. Isaterinermi inuit ataasiakkaat ulloq suliffiusoq ataatsimut naatsorsorlugu nalunaaquttap
akunnerini sisamani sinnerlugit silaannarmik pilersorneqartumik anersaartuummik imaluunniit
filtereqartumik turboqartumillu anersaartuuteqarlutik suliagassanngillat. Nalunaaquttap akunnerini
marlunni ingerlaavartumik sulereernermi kingusinnerpaamik naleqquttumik sivisussusilimmik
unillatsiartoqassaagq.



Imm. 4. Filtereqartumik turboqanngitsumillu anersaartuummik sulineq inuit ataasiakkaat ulloq
suliffiusoq  ataatsimut  naatsorsorlugu nalunaaquttap akunnerini pingasuni sinnerlugit
ingerlanneqassanngilagq.

Suliffimmi eqqiluisaarnissamut iliuusissat

§ 25. Sullivinni imaluunniit sumiiffinni asbestimik suliagarfiusuni imaluunniit asbestip
pujoralaanik  sunnertinnissamut  navianaateqarfiusuni ~ pujortarneq, nerineq  imernerlu
inerteqqutaapput. Aamma tupanik, nerisassanik imeruersaatinillu togqortarinninneq pisinnaanngilaq.

§ 26. Sulisitsisup isumagissavaa sulisut unikkallarnerni aammalu suliffimmit aninerminni
naleqquttumik mingogannginnissaat naammassineqartarnissaat.

§ 27.Sulisitsisup isumagissavaa sulisut atugarissaarnissamut iliuusissanut, ilanngullugit
sullivimmi eqqiluisaarnissamut iliuusissanut, sullivimmi avatangiisit pillugit inatsisitigut
maleruagassat allat naapertorlugit periarfissaqarnissaat.

Imm. 2. Isateriffiup ganittuani, taamaattorli annikitsumik sivikitsumillu isaterineq pinnagu,
imaluunniit ikuallattoqarnerata anorersuarujussuullu kingorna saliinermi, sulisitsisup aamma
isumagissavaa sulisut uffarfimmik kiisalu atisalersortarfinnik marlunnik periarfissaqarnissaat.
Atisalersortarfiit aappaat nammineq illersuutinut suliffimmilu atisanut atorneqassaaq, aappaat
ulluinnarni  atisanut  atorneqassalluni.  Atisalersortarfiit taamaalillutik uffarfiup eqqaani
inissinneqassapput.

Imm. 3. Atisalersortarfimmit nammineq illersuutinut suliffimmilu atisat piinnginneranni
ulluinnarni atorneqartartunik atisalersunnginnermi uffartoqassaaq.

Imm. 4. Atisalersortarfik nammineq illersuutinut suliffimmilu atisanut atorneqartoq inuit
asbestimik suliagartut kisimik atorsinnaavaat.

Asbestip pujoralaanik sunnertinnissamut navianaat annertunerulerneratigut iliuusissat

§ 28. Suliffimmiittut tamarmik, ajutoortoqarnerani imaluunniit pissutsit nalinginnaanngitsut
asbestip pujoralaanik navianartorsiortitsisinnaasut pillugit ingerlaannaq nalunaarfigineqassapput.

Imm. 2. Navianaat annertunerulerpat sumiiffimmi pineqartumi pissutsit nalinginnaasut
uterteqqinnissaata tungaanut inuit pisariaqartinneqartut kisimik sulisinneqarsinnaapput. Inuit
ataasiakkaat asbestip pujoralaanik annertunerusumik sunnertinneqarnissaat ingerlaavartuussanngilaq
aammalu pisariagarnerpaamut killilersimaneqassaagq.

Kapitali 8
Asbestimik akulinnik eqqagassanik passussineq

§ 29. Atortut atorneqarunnaarsimasut asbestimik akullit kiisalu asbestip pujoralaa sapinngisamik
piaarnerpaamik suliffimmit katersorneqarlutillu piiarneqassapput eqqagassatullu
passunneqassallutik.

§ 30. Eqqagassat asbestimik akullit tamarmik naleqquttumik matoqqasumik poortorneqarlutik
toqqorneqarlutillu assartorneqassapput.



Imm. 2. Eqqagassat asbestimik akullit pujoralammik aniatitsisinnaasut poortorneqannginneranni
isugutsinneqassapput.

§ 31. Poortukkat asbestimik akulinnik eqqagassaqartut asbestimik imaqartutut paasissutissamik
nalunaaqutserneqassapput.

§ 32. §§ 29-31 aatsitassanik piiaaffinnit eqqagassanut atuutinngillat.
Kapitali 9
Mlinniartitsineq aamma ilitsersuineq

§ 33. Sulisut asbestimik suliaqartut imaluunniit allatigut asbestip pujoralaanik sunnertinnissamut
navianaateqarfiusuni suliaqartut pillugit, Kalaallit Nunaanni sulinerup ingerlanneqarnissaa pillugu
nalunaarut naapertorlugu ilinniartitsinermi ilitsersuinermilu ilaatillugu, sulisitsisup isumagissavaa
ilinniartitsineq ilitsersuinerlu ilaatigut makkuninnga imaqassasut

1) asbestip pujoralaanik sunnertinnermit peqqinnissakkut navianaataasinnaasut,

2) killissarititaasut kiisalu silaannaap nakkutiginegarnissaanik pisariaqartitsineq,

3) puyjortarnermik pinngitsoortitsinissamik pisariaqartitsineq,

4) teknikkikkut ikiorsiissutit nammineq illersuutillu suut atorneqassanersut,

5) illersuinermut 1iliuusissat allat asbestip  pujoralaanik  sunnertinneqarnissap
sapinngisamik annikillisinneqarnissaa siunertaralugu, aamma

6) asbestimik akulinnik eqqagassanik passussineq.

Kapitali 10
llinniagaqarneq

§ 34. Inuit asbestimik  suliagartut ilinniarsimasussaapput  ilinniarsimanermillu
uppernarsaateqassallutik. Ilanngussaq 1-imi takuneqarsinnaavoq ilinniarsimanermut uppernarsaat
tunniunneqgarsinnaalersinnagu suut piginnaasarineqassanersut.

Imm. 2. Imm. 1 naapertorlugu ilinniartitaaneq  pisariaqartitsineq  naapertorlugu
uteqqinneqartassaaq.

Imm. 3. Malittarisassat siusinnerusukkut atuuttut naapertorlugit illut iluini asbestimik akulinnik
atortunik isaterinermut ilinniarsimanermut uppernarsaat imm. 1 naapertorlugu ilinniagaqarnissamut
piumasaqaatit naammassinerattut isigineqassaaq.

Kapitali 11
Nalunaarsuinissamut pisussaaffik

§ 35. Sulisitsisoq illumik aalajangersimasumik suliffittut atuisoq illup iluani atorneqartunik
asbestimik akulinnik atortunik nalunaarsuisassaaq, atortut ajoqusersimappata imaluunniit allatigut
asbestip pujoralaanik sunnertinnissamut navianaateqarpata.

Imm. 2. Sulisitsisup illup iluani atorneqartut asbestimik akullit atortut ajoqusersimappata
imaluunniit allatigut asbestip pujoralaanik sunnertinnissamut navianaateqarpata matoorneqarnissaat
imaluunniit piiarneqarnissaat isumagissavaa. lluarsartuussineq suliffimmi avatangiisinilu inuit



asbestip pujoralaanik sapinngisamik sunnerneqannginnissaat imaluunniit
sunnertissinnaannginnissaat qulakkeerneqassaaq, tak. § 8, imm. 1.

Imm. 3. Sulisitsisup sullivimmi avatangiisinut suleqatigiiffik imm. 1 naapertorlugu
nalunaarsuinermik ilisimatissavaa imaluunniit suliffeqarfimmi taamatut
suleqatigiiffiliortoqassanngippat sulisut ilisimatillugit.

Kapitali 12
Killissarititat

§ 36. 20. december 2029 ilanngullugu asbestimut nalunaaquttap akunnerini arfineq-pingasuni
killissarititaq tassaavoq 0,003 fiber/cm?, sivikitsumik piffissami killissarititaq 0,006 fiber/cm?.

Imm. 2. 21. december 2029 aallarnerfigalugu asbestimut nalunaaquttap akunnerini arfineq-
pingasuni killissarititaq tassaavoq 0,002 fiber/cm?, sivikitsumik piffissami killissarititaq 0,004
fiber/cm’.

Imm. 3. Asbestimut nalunaaquttap akunnerini arfineq-pingasuni killissarititaq tassaavoq sulisut
ataasiakkaat anersaartarfianni silaannarmi asbestip ipequtaasa piffissamut ogimaaqatigiissillugu
agguagqatigiissillugu annertussusaat, suliffiup ulluata nalunaaquttap akunnerinik arfineq-pingasunik
sivisussusillip ingerlanerani uuttorneqartoq imaluunniit naatsorsorneqartoq.

Imm. 4. Asbestimut sivikitsumik piffissami killissarititaq tassaavoq sulisut ataasiakkaat
anersaartarfianni  silaannarmi  asbestip  ipequtaasa  piffissamut  oqimaaqatigiissillugu
agguaqatigiissillugu  annertussusaat, minutsit 15-it innersuussiffittut piffissaliunneqartut
tunngavigalugit naatsorsorneqartoq.

Kapitali 13
Uuttuineq
Silaannarmik uuttuinerit

§ 37.§ 7 naapertorlugu suliffiup nalilersorneqarnera tunngavigalugu aammalu asbestimut
killissarititaq malinneqarnissaa qulakkeerniarlugu, sullivinni assigiinngitsuni sulinermi pissutsit
tunngavigalugit  silaannarmi  asbestip  ipequtaasa  annertussusaat aalajangersimasumik
uuttorneqartassapput.

Imm. 2. Silaannarmik uuttuinissamut misiligutinik tigusineq

1) Uppernassuseqassaaq aammalu sulisup nammineq asbestip pujoralaanik ganoq
annertutigisumik sunnertinneranik takutitsisuussalluni,

2) sivisussuseqassaaq, taamaalilluni sunnertinneq piffissamut oqimaaqatigiissillugu
uuttuinikkut imaluunniit naatsorsuinikkut nalunaaquttap akunnerinik arfineq-pingasunik
innersuussiffiusumut sinniisuulluartumik aalajangersarneqarsinnaassalluni, aamma

3) pisariaqartunik piginnaasaqartutut inunnit ingerlanneqassaaq.

Imm. 3. Tamatuma kingorna misiliissutit misissoqqissaarneqarnerat akuerisaasumik (akkrediteret)
misissuineq naapertorlugu ingerlanneqassaaq. Ipequtit kisinneri scanning-elektronimikroskopi
(SEM) imaluunniit transmissions-elektronimikroskopi (TEM) atorlugit imaluunniit periutsimik



allamik, assingusunik imaluunniit erseqqinnerusunik inerneqartunik, ingerlanneqassapput.
Misissueqqissaarneq periuseq naleqquttoq akuerisaasorlu naapertorlugu ingerlanneqassaaq. Ipequtit
taamaallaat tallimanik mikrometerinit takinerusut pingasunillu mikrometerinit saannerusut aammalu
takissusip silissusianut naleqqiussineq 3:1-mit anginerusoq naatsorsuutigineqassapput.

Imm. 4.20. december 2029 ilanngullugu ipequtit kisinneri, imm. 3-mi oqaaseqatigiit aappaat
naapertorlugit periutsit saniatigut, fasekontrast-mikroskopi (PCM) atorlugu, periuseq "Bestemmelse
af fiberkoncentrationen i luften ved optisk mikroskopi med fasekontrast (membranfiltermetode),
ISBN 92 4 154496 1, WHO, Geneve 1997" naapertorlugu imaluunniit periutseq alla assingusunik
imaluunniit erseqqinnerusunik inernerneqartoq atorlugu ingerlanneqarsinnaapput.

Imm. 5. Silaannarmik uuttuinerit suliffimmi avatangiisinut suleqatigiiftfik tusarniaavigereerlugu
imaluunniit suliffeqarfimmi taamaattumik pilersitsisoqanngippat sulisut tusarniaavigereerlugit
pilersaarusiorneqassapput.

Imm. 6. Uuttuinerit 1inerneri suliffimmi avatangiisinut suleqatigiiffimmut imaluunniit
suliffeqarfimmi taamaattumik pilersitsisoqanngippat sulisunut pissarsiarineqarsinnaassapput.
Sulisitsisup suliffimmi avatangiisinut suleqatigiiffik imaluunniit sulisut peqatigalugit inernerit
pingaaruteqassusaat nalilersussavai.

§ 38. Silaannarmik uuttuinerit suliffiup immikkoortuani atuuttumik asbestimut killissarititaq
gaangerneqartoq paasineqarpat, imaluunniit sulinerup aallartinneqannginnerani
suussusersineqanngitsumik asbestimik akulimmik atortumut akuliunnerup kingunerisaanik asbestip
pujoralaanik pilersoqarsimasoq uppernarsinissaanut pissutissagartoqgarpat, sulineq ingerlaannaq
unitsinneqassaag.

Imm. 2. Killissarititaq pineqartoq sooq qaangerneqarsimanersoq paasiniarneqassaaq. Pissutsit
iluarsiniarlugit sapinngisamik piaarnerpaamik iliuuseqartogassaaq, iliuusissallu sunniuteqarnerat
nakkutiginiarlugu asbestip ipequtaasa silaannarmi annertussusaat pillugit nutaamik silaannarmik
uuttuineq ingerlanneqassalluni.

Imm. 3. Suliffiup immikkoortuani sulineq aatsaat ingerlaqqissinnaavoq sulisut attuumassuteqartut
illersorniarlugit naleqquttunik iliuuseqartoqarsimappat.

§ 39. Sulisut attuumassuteqartut kiisalu suliffimmi avatangiisinut suleqatigiiffik imaluunniit
suliffeqarfimmi  taamaattumik  pilersitsisoqanngippat  sulisut, asbestimut  killissarititaq
gaangerneqarpat sapinngisamik piaarnerpaamik ilisimatinneqassapput. Sulisitsisup aammattaaq
tamatuma pissutaai pillugit paasissutissiissutigissavai. Tamatuma kingorna iliuusissat suut
atorneqassanersut pillugit sulisitsisup suliffimmi avatangiisinut suleqatigiiffik imaluunniit sulisut
tusarniaavigissavai. Pisoq pilertortumik iliuuseqarfigisariaqarpat sulisitsisup atorneqareersunik
iliuusissanik ilisimatissinnaavai.

Atortunit misiliissutit, geltape-mik misiliissutit il.il. pillugit piumasaqaatit

§ 40. Atortunit misiliissutit, geltape-mik misiliissutit il.il. asbestimik imaqarnersut
aalajangersarniarlugu misiligutinik tigusineq misissueqqissaarnerlu naleqquttunik akuerisaasunillu
periuseqarluni ingerlanneqassapput.

Imm. 2. Misiligutinik  tigusineq, ilanngullugu misiligiffissanik toqgaanissaq, asbestimik
misissuinermi siunertamut naapertuunnerusumik sinniisuussaaq.



Imm. 3. Inuit atortunit misiliissutissanik, geltape-mik misiliissutissanik il.il. pilersaarusiortut
kiisalu misiligutinik tigusisussat, asbestimik misissueqqissaarisussat inernernillu nalunaarusiortussat
pisariagartunik piginnaasaqgassapput.

Kapitali 14
Asbestimut nalunaarsuiffiit

§ 41. Sulisitsisup sulisut tamarmik asbestimik suliagartut imaluunniit asbestip pujoralaanik
sunnertissimasutut naatsorsuutigineqartut pillugit paasissutissat nalunaarsuiffimmi nalunaarsussavai,
tassani pineqartup sulinerata suussusia, sivisussusia kiisalu asbestip pujoralaanik qanoq
sunnertinneqarsimanera allanneqassallutik.

Imm. 2. Sulisup nammineq inuttut paasissutissat  pillugit  nalunaarsuiffimmi
nalunaarsorneqarsimasut takusinnaassavai.

Imm. 3. Sulisut kiisalu suliffeqarfiup imaluunniit ingerlatsiviup iluani sinniisui nalunaarsuiffimmit
ataatsimut katersukkanik aammalu kinaassusersiunngitsunik paasissutissanik pissarsisinnaapput.

Imm. 4. Sullivinnik Nakkutilliisoqarfik nalunaarsuiffimmut isersinnaatitaavoq.

Imm. 5. Sulisitsisumiit  nalunaarsuiffik  asbestip  pujoralaanik  sunnertinneqartarnerup
unitsinneqarneraniit minnerpaamik ukiuni 40-ni toqqortarineqassaaq. Suliffeqarfik atorunnaarpat
nalunaarsuiffik Sullivinnik Nakkutilliisogarfimmut nassiunneqassaagq.

Kapitali 15
Peqqissutsimik misissortinneq

§ 42. Sulisut asbestimik suliagalernissamik siogqullugu peqqissutsimik misissortinnissaminnut
periarfissaqassapput, tamatumalu kingorna pisariaqartillugu aalajangersimasunik akuttussusilinnik
misissortittassallutik, minnerpaamillu ukiut pingasukkaarlugit ataasiarlutik.

Imm. 2. Asbestimut nalunaarsuiffik § 41, imm. 1-imi taaneqartoq misissuisumut nakorsamut
pissarsiarineqarsinnaassaagq.

Kapitali 16
Immikkut akuersissut

§ 43. Sullivinnik Nakkutilliisoqarfik immikkut pisoqartillugu nalunaarummi matumani
aalajangersakkanit immikkut akuersissuteqarsinnaavoq, tamanna naleqquttuusoq tamakkiisumillu
illersorneqarsinnaasoq nalilerneqarpat, taamaattorli tak. imm. 2.

Imm. 2. Qaffasissumik naqitsineq atorlugu errortuinissamut inerteqqummik, tak. § 18, immikkut
akuersissuteqartogarsinnaanngilaq.

Kapitali 17
Naammagittaalliuutit

§ 44. Nalunaarut manna naapertorlugu Sullivinnik Nakkutilliisoqarfiup aalajangiineri Kalaallit
Nunaanni sullivimmi avatangiisit pillugit inatsimmi § 64 naapertorlugu
naammagittaalliuutigineqarsinnaapput.



Kapitali 18
Pinerluttulerinermi inatsit naapertorlugu pineqaatissiissutit

§ 45. Pinerluttulerinermi inatsit naapertorlugu pineqaatissinneqassapput kikkulluunniit

1) § 6, imm. 1-imik, §§ 7-31-imik, §§ 33-35-imik kiisalu §§ 37-42-mik unioqqutitsisut,

2) nalunaarut naapertorlugu peqqussutigineqartunik malinninngitsut, imaluunniit

3) nalunaarut naapertorlugu akuersissutinut piumasaqaatinik unioqqutitsisut.

Imm. 2. § 6, imm. l-imik, §§ 7-31-imik, §§ 34-35-imik kiisalu §§ 37-42-mik unioqqutitsinermi
sulisitsisoq akiliisitaanermik akisussaatinneqarsinnaavoq, unioqqutitsineq piaaraluni imaluunniit
mianersuaalliorluni  pisimanera  uppernarsarneqanngikkaluarpalluunniit.  Akiliisitaanermik
akisussaatitsinissamut piumasaqaataavoq unioqqutitsineq suliffeqarfimmut attuumassuteqartunit
ataatsimit arlalinnilluunniit imaluunniit suliffeqarfimmit namminermit pisuutinneqarsinnaassasoq.
Aalajangersagaq manna naapertorlugu akiliisitaanermik akisussaaneq pillugu Kalaallit Nunaanni
pinerluttulerinermi inatsimmi § 128, imm. 4 atuutinngilaq.

Imm. 3. Suliffeqarfiit il.il. (inatsisitigut inuttut pisinnaatitaasut) Kalaallit Nunaanni
pinerluttulerinermi inatsimmi kapitali 5 naapertorlugu pinerluttulerinermi
akisussaatinneqarsinnaapput.

Kapitali 19
Atuutilerfia

§ 46. Nalunaarut manna atuutilissaaq ulloq xx. xx 202x.
Imm. 2. Kalaallit Nunaanni asbesti pillugu nalunaarut nr. 133, 5. februar 2010-imeersoq
atorunnaarsinneqarpoq.

Sullivinnik Nakkutilliisoqarfik, ullog xx. xx 202x
Atsiorneq

/ Atsiorneq



Ilanngussaq 1

Asbestimik sulinermi piginnaasaqarnissamut piumasaqaatit

1. llinniartitaanerup siunertaa

Peqataasup asbestimik sulineq isumannaallisaanikkut peqqinnissakkullu  tamakkiisumik
illersorneqarsinnaasumik suliarisinnaassavaa.

Ilinniartitsinerup imarisaa peqataasumut paasiuminartuussaaq, ilinniartitsinerlu sapinngisamik
peqataasup inuussutissarsiutaanut kiisalu inuussutissarsiummi tassani suliassanik suleriaatsinillu
immikkut ittunut naleqqussagaassalluni. Ilinniartitsinerup sivisussusaa peqataasup suliassaasa qanoq
ittuunerannut naleqquttuussaagq.

2. Piginnaasaqarnissamut piumasaqaatit

Ilinniartitaaneq naammassereerpat pineqartoq pinaveersaartitsineq isumannaallisaanerlu pillugit
pisariaqartunik teoriimik ilisimasaqarlunilu sulinermi piginnaasaqalissaaq, pingaartumik makku
eqqarsaatigalugit

1)  suliffimmi avatangiisit pillugit maleruagassat attuumassuteqartut,

2)  asbestip piginnaasai peqqinnissamullu sunniutai, ilanngullugu pujortarnerup
peqatigalugu sunniutaa annertusisartoq,

3) tunisassiat imaluunniit atortut suut asbestimik imaqartutut
naatsorsuutigineqarsinnaanersut,

4)  suliassat suut asbestip pujoralaanik sunnertinnissamut kinguneqarsinnaanersut kiisalu
sunnertinneq  annikillisarniarlugu  pinaveersaartitsinermi illersuinissamut iliuusissat
pingaaruteqassusaat,

5)  isumannaatsumik suleriaatsit, illersuinissamut iliuusissat kiisalu nammineq illersuutit,
6) teknikkikkut ikiorsiissutit atorneqarnissaat, taamaalilluni asbestip pujoralaata
pilersarnera siaruaanneralu sapinngisamik killilersorneqassallutik,

7)  nammineq illersuutit siunertaat eqqortumillu toqqarnissaat kiisalu taakkununnga
atatillugu  killilersuutit ~ eqqortumillu  atornissaat,  pingaartumik  anersaartuutit
eqqarsaatigalugit,

8)  ulorianartoqarnerani iliuusissat,

9)  minguiaalluni saliineq pillugu periutsit,

10) asbestimik akulinnik igitassanik eqqaaneq, aamma

11) peqqissutsimik misissortinnissamik piumasaqaatit.



